
AVI 2015 HPD SOU PWOBLÈM AVÈK KÒD LOJMAN  
 
 
Dokiman sa a gen enfòmasyon konsènan dènye lwa, règ, oswa pwogram ki ka afekte kay kote moun abite. Tanpri revize 
dokiman an avèk anpil atansyon. Ou kapab jwenn tout enfòmasyon ki pi jeneral, lwa ak règ espesyal, enfòmasyon sou 
deplasman akòz vyolasyon, ak modèl dokiman sou sitwèb Depatman Konsèvasyon ak Devlopman Lojman (Department of 
Housing Preservation and Development, HPD) nan www.nyc.gov/hpd oswa depi ou kontakte Biwo Minisipalite Divizyon 
Aplikasyon Kòd (Division of Code Enforcement). Ou kapab mande kèk dokiman nan 311.  
 

KISA KI NOUVO? 
 
AVI POU ENFÒMASYON KONSÈNAN LOJMAN 
Apati 27 fevriye 2015, lwa Vil New York ap egzije pwopriyetè/manadjè lojman ki gen anpil apatman (twa apatman oswa 
plis apatman pou moun abite) pou yo afiche avi a, nan lang Anglè ak Panyòl, konsènan disponiblite gid enfòmasyon sou 
lojman HPD, “ABC Lojman” (The ABC’s of Housing). Yo dwe afiche avi a nan yon zòn piblik ki nan lojman ki gen anpil 
apatman an (tankou toupre bwatalèt yo oswa nan lòbi bilding nan. Si yo pa afiche avi a kòrèkteman sa ap lakòz yo jwenn 
yon vyolasyon. Yon modèl avi a disponib sou sitwèb HPD oswa depi ou mande li nan 311. Ou kapab jwenn 
“ABC Lojman” poutèt ou oswa pou lokatè ou yo sou sitwèb HPD oswa depi ou rele 311.  
 
LÈ YON PWOPRIYETÈ KAY FÈ ASÈLMAN SOU LOKATÈ 
Lè yon pwopriyetè/manadjè pwopriyete oswa reprezantan li fè asèlman sou yon lokatè li fè yon zak ki ilegal. Kèk egzanp 
aksyon ki ka vle di asèlman se refi pou bay sèvis ak entimidasyon san rete. Lwa Vil New York pèmèt lokatè yo fè yon 
aksyon legal pou asèlman kont yon pwopriyetè pwopriyete nan Tribinal ki Okipe Zafè Lojman. Apati 29 mas 2015, 
sanksyon sivil maksimòm Tribinal ki Okipe Zafè Lojman kapab enpoze pou yon konsta asèlman se $10,000 dola. HPD ap 
pibliye enfòmasyon sou nenpòt detèminasyon Tribinal la fè ki endike te gen asèlman, ansanm ak kantite lajan sanksyon 
an, anvan 29 mas 2015.  
 
LÒT KALITE PWOGRAM APLIKASYON 
Lòt Kalite Pwogram Aplikasyon (Alternative Enforcement Program, AEP) bay HPD otorizasyon pou idantifye lojman ki 
gen anpil apatman ki anba plis detrès la epitou pou asire yo korije vyolasyon Kòd Antretyen Lojman an ak kondisyon ki te 
lakòz yo. Nan dat 31 janvye chak ane, AEP ap chwazi lojman ki gen anpil apatman pou patisipe nan AEP. Nan mwa 
janvye 2015, kritè pou idantifye 250 lojman ki gen anpil apatman (yon ogmantasyon 50 bilding parapò ak ane anvan an) 
pral chanje. Kounye a, yo ka chwazi bilding yo pou AEP si:  
(1) Bilding nan gen ant twa (3) ak diznèf (19) apatman ak: 

(i) Depatman an te bay avi pou yon pwopòsyon vyolasyon danjere ki louvri ak vyolasyon ki danjere imedyatman 
nan peryòd senk jou anvan idantifikasyon an ki egal a senk oswa plis vyolasyon gwoupe pou chak apatman ki nan 
lojman an; epi 
(ii) Frè senk mil dola ($5,000.00) oswa plis pou Reparasyon Annijans ki peye oswa pa peye, yo te dwe nan 
peryòd senk ane a anvan idantifikasyon an.  

(2) Bilding nan gen ven (20) apatman oswa plis epi: 
(i) Depatman an te bay avi pou yon pwopòsyon vyolasyon danjere ki louvri ak vyolasyon ki danjere imedyatman 
nan peryòd senk jou anvan idantifikasyon an ki egal a twa oswa plis vyolasyon gwoupe pou chak apatman ki nan 
lojman an; epi  
(ii) Frè de mil senk san dola ($2,500.00) oswa plis pou Reparasyon Annijans ki peye oswa pa peye, yo te dwe nan 
peryòd senk ane a anvan idantifikasyon an. 

 
Pwopriyetè lojman ki gen anpil apatman yo kapab evite patisipasyon nan AEP lè yo fè antretyen kòrèk nan bilding yo, lè 
yo soumèt yon anrejistreman pwopriyete ki ajou ak valab ba HPD, epitou lè yo korije ak sètifye tout vyolasyon HPD yo. 
Pou kapab fè yo retire vyolasyon ki korije anreta yo nan dosye HPD, ou dwe mande pou HPD fè yon Enspeksyon pou 
Demann Dechaj oswa mande yon Re-Emisyon Vyolasyon an. Ou kapab resevwa enfòmasyon sou toulède metòd sa yo 
depi ou kontakte yon Divizyon Biwo Minisipalite a pou Aplikasyon Kòd nan nimewo telefòn ki endike anba la yo.  
 
FRÈ POU ENSPEKSYON VYOLASYON KI FÈT SOUVAN 
Apati 11 jwen 2015, pwopriyetè pwopriyete yo ka gen pou peye yon frè enspeksyon $200 dola pou chak enspeksyon ki 
fèt nan yon apatman patikilye si: 

http://www.nyc.gov/hpd


• HPD fè de (2) oswa plis enspeksyon ki baze sou plent nan yon peryòd douz (12) mwa nan apatman an, epi 
• enspeksyon yo te lakòz yo bay avi pou yon vyolasyon klas B oswa C  
• epitou yo te sètifye tout vyolasyon sa yo selon koreksyon yo.  

Pou evite frè enspeksyon sa a, korije vyolasyon sa yo san pèdi tan epi fè HPD konnen ou korije vyolasyon yo avèk metòd 
sètifika a. Pou jwenn plis enfòmasyon sou sètifika a, li dèyè chak Avi pou Vyolasyon avèk anpil atansyon. Ou gen chwa 
pou swa soumèt yon sètifika nan papye oswa pou itilize metòd e-Certification (Sètifika Elektwonik) HPD. Ou kapab 
jwenn plis enfòmasyon sou metòd sa yo sou sitwèb www.nyc.gov/hpd. Si ou ta dwe peye yon frè, y ap voye bòdwo a ba 
pwopriyete a nan etadkont Taks sou Pwopriyete Depatman Finans. Si ou pa peye frè sa yo, enterè ap ogmante sou yo epi y 
ap vin yon dwa privilèj sou pwopriyete a. Dwa privilèj akòz taks ou pa peye ka lakòz nou mete pwopriyete a nan lavant 
dwa privilèj akòz taks Vil la oswa nan yon aksyon sezi-ipotèk toutbon. 
 

SA POU SONJE 
 
REZOLISYON SANKSYON SIVIL POU CHOFAJ 
Kòm yon rapèl pou pwopriyetè kay yo, si yon vyolasyon akòz chofaj se premye vyolasyon nou bay yo pandan oswa anvan 
sezon chofaj la, oswa si yon vyolasyon pou dlo cho se premye vyolasyon nou bay pandan oswa anvan ane almannak la, 
yon pwopriyetè kay ka kalifye pou satisfè sanksyon sivil depi li fè yon peman $250 dola avèk yon Avi Koreksyon li bay 
alè. Avi pou Vyolasyon pwopriyetè kay la resevwa pa lapòs la ap endike aklè si vyolasyon an kalifye pou peman nan 
satisfaksyon sanksyon sivil yo. Yon pwopriyetè kay ki chwazi pou soumèt yon Avi Koreksyon a peman nan satisfaksyon 
ka fè depi li soumèt yon Avi Koreksyon sou papye oswa depi li itilize eCertification (ale sou sitwèb HPD oswa gade dèyè 
NOV ou pou jwenn plis enfòmasyon sou fason pou sètifye sou fòm elektwonik). Kondisyon an dwe repare nan 24 èdtan 
apre dat avi pou vyolasyon an afiche nan pwopriyete a (dat enspeksyon kote enspektè a te idantifye vyolasyon akòz chofaj 
oswa dlo cho a). Ou dwe soumèt peman $250 dola avèk Avi Koreksyon an ba HPD nan 10 jou apre dat avi pou vyolasyon 
an te afiche.  
 
ANREJISTREMAN PWOPRIYETE A 
Pandan mwa janvye ak fevriye 2015, HPD ap bay lòd pou pwopriyetè kay ki pa t anrejistre pwopriyete yo depi 18 me 
2014. Si ou resevwa Lòd sa a, reponn imedyatman. Pou fè sa, ranpli fòm anrejistreman an. N ap anile lòd la depi ou fè 
anrejistreman valab ou. Pou jwenn plis enfòmasyon konsènan anrejistreman pwopriyete ou, ale sou sitwèb HPD 
(www.nyc.gov/hpd) epi chèche Property Registration (Anrejistreman Pwopriyete) oswa kontakte Inite Èd pou 
Anrejistreman (Registration Assistance Unit) nan adrès imèl register@hpd.nyc.gov oswa nan nimewo 212-863-7000. Nou 
ka pran pi aksyon aplikasyon ki pi solid si ou kontinye ap anrejistre pwopriyete ou. 
 
REPONS POU KATASTWÒF 
Apati mwa me 2014, pwopriyetè lojman kote pwopriyetè a pa abite nan omwen yon apatman gen obligasyon pou afiche 
yon avi pwovizwa ki gen enfòmasyon sou ijans nan zòn komen bilding nan. 

• anvan yon ijans tan rive  
• apre yon katastwòf natirèl  
• apre pwopriyetè a resevwa enfòmasyon ki endike yon pàn sèvis piblik pral dire plis pase 24 èdtan.  

Ou kapab jwenn yon modèl avi a sou sitwèb HPD oswa depi ou rele 311; anjeneral, avi a dwe gen ladan enfòmasyon pou 
pran kontak, rezon pou avi a, ak detay konsènan aksyon pwopriyetè kay la fè. Pwopriyetè kay la ta dwe fè modifikasyon 
nan avi a jan li nesesè, epitou li ta dwe retire avi a apre ijans tan an, katastwòf natirèl la oswa pàn sèvis piblik la fini. HPD 
ka bay avi pou vyolasyon pou tèt yon pwopriyetè pa afiche avi sa a jan li nesesè. 
 
DETEKTÈ MONOKSID KABÒN 
Lwa Vil New York egzije enstalasyon ak antretyen detektè lafimen ak detektè monoksid kabòn. Egzijans espesyal yo pa 
menm selon kalite bilding nan, men, anjeneral, yo dwe ranplase tout detektè yo nan fen lè yo fini (jan manifakti a defini sa 
a), yo dwe gen yon kantite tan pou alam nan fonksyone, epi yo pa dwe janm mete penti sou yo. Pwopriyetè yo dwe ranpli 
yon Sètifika Enstalasyon kèlkeswa lè detektè yo enstale; sa kapab fèt avèk yon fòm papye ki disponib sou entènèt, nan 
Divizyon Aplikasyon Kòd (Division of Code Enforcement), oswa sou fòm elektwonik sou sitwèb HPD.  
 
KONTAKTE NOU NAN BIWO MINISIPALITE APLIKASYON KÒD NOU 

Manhattan: (212) 234-2541  Bronx: (718) 579-6790   Brooklyn: (718) 827-1942 
Queens: 718-286-0800   Staten Island: (718) 816-2340 

